


Orðaleikir
Hér er skemmtilegur málsháttaleikur sem er upplagður í sumarbústaðnum. 
Einn „er'ann“ og fer út. Hinir velja málshátt og gefa hverjum og einum eitt orð úr  
honum. Nú kemur sá inn sem „er'ann“ snýr sér að einhverjum og spyr hann: „Hvaða orð 
hefur þú?“ Sá sem spurður er verður að muna orðið, sem honum var gefið, og svara því. 
Spyrjandinn á að geta sér til hver málshátturinn er. Þegar allir hafa verið spyrjendur 
vinnur sá sem fæstra spurninga þurfti að spyrja til þess að finna rétta málsháttinn.

 Málshættir
  1. Allt er vænt 

  2. Barnið vex 

  3. Digur rass þarf 

  4. Sá vægir sem 

  5. Sjaldan er ein báran 

  6. Hvað ungur nemur 

  7. Sækjast sér 

  8. Sá veldur miklu sem 

  9. Hver skarar eld 

10. Sælla er að gefa 

Spakmæli
1. �Að eignast vin tekur andartak – að vera 

vinur tekur alla ævi.
2. Ekkert regn – engir regnbogar.
3. �Bros kostar minna en rafmagn en ber 

meiri birtu.
4. ��Geymdu ekki bros dagsins til  

morgundagsins.
5. �Það er ekki ytra útlit sem skiptir máli 

heldur hjartalagið.
6. Öll dýrin í skóginum eiga að vera vinir.
7. ��Vinátta byggist á því að gleyma því 

sem maður hefur gefið og muna hvað 
maður hefur fengið.

Lausnin er á bls. 27

Finndu fimm villur
Kemurðu auga á villurnar fimm á myndinni hér að neðan?

Ég á gamla frænku
sem heitir Ingeborg.
Við eftir henni hermum
er hún gengur niður’ á torg.

Og svo sveiflast fjöðrin
og fjöðrin sveiflast svo.
Og svo sveiflast fjöðrin
og fjöðrin sveiflast svo.

Og svo sveiflast hatturinn ...

Og svo sveiflast sjalið ...

Og svo sveiflast karfan ...

Og svo sveiflast pilsið ...

Og svo sveiflast frænka ...

	 Óþekktur höfundur

Söngtextar
Vertu til er vorið kallar á þig,
vertu til að leggja hönd á plóg.
Komdu út því að sólskinið vill sjá þig
sveifla haka og rækta nýjan skóg.

	 Tryggvi Þorsteinsson

Nú tjaldar foldin fríða
sinn fagra blómasal.
Nú skal ég léttur líða
um lífsins táradal.
Mér finnst sem auðnan fái
þar fagra rósabraut,
þótt allir aðrir sjái
þar aðeins böl og þraut.

	 Þorsteinn Erlingsson

Ég langömmu á sem að létt er í lund,
hún leikur á gítar hverja einustu stund,
í sorg og í gleði hún leikur sitt lag,
jafnt sumar sem vetur, jafnt nótt sem dag.

Dag einn er kviknað í húsinu var
og brunaliðsbíllinn kom æðandi að
og eldurinn logaði’ um glugga og göng,
sat sú gamla uppi’ á þaki og spilaði og söng.

Með Súðinni var hún, er sigldi´ hún í strand,
með síðasta skipsbátnum komst hún í land.
Í svellandi brimi var sjóleiðin ströng
en í skutnum sat amma og spilaði’ og söng.
	
	 Ásgeir Jónsson

Hann Tumi fer á fætur
við fyrsta hanagal,
að sitja yfir ánum
lengst inni í Fagradal.

Hann lætur hugann líða
svo langt um dali og fjöll,
því kóngur vill hann verða
í voða stórri höll.

Og Snati hans er hirðfífl
og hrútur ráðgjafinn
og smalahóll er höllin,
en hvar er drottningin?

	 Freysteinn Gunnarsson

Ég á gamla frænku
sem heitir Ingeborg.
Við eftir henni hermum
er hún gengur niður’ á torg.

Og svo sveiflast fjöðrin
og fjöðrin sveiflast svo.
Og svo sveiflast fjöðrin
og fjöðrin sveiflast svo.

Og svo sveiflast hatturinn ...

Og svo sveiflast sjalið ...

Og svo sveiflast karfan ...

Og svo sveiflast pilsið ...

Og svo sveiflast frænka ...

	 Óþekktur höfundur

Það var einu sinni strákur,
sem átti lítinn bíl.
Lítinn bíl, bíl, bíl;
lítinn, lítinn, lítinn bíl.
Og kennslukonan sagði’ honum
að semja um bílinn stíl.
Bílinn stíl, stíl, stíl,
semja um bílinn, bílinn stíl.

Hann þorði ekki að hika,
hann hélt hún yrði reið,
yrði reið, reið, reið;
yrði voða, voða reið,
og settist við og samdi
þá sögu á þessa leið,
þessa leið, leið, leið,
þessa, þessa, þessa leið:

Það var einu sinni strákur
sem átti lítinn bíl ...

	 Stefán Jónsson

Gamall maður Mangi hét;
sá Mangi svangur var.
Sonur Manga Mangi hét;
sá Mangi langur var.
Og gamli Mangi vann og vann
og vistir heim hann dró.
Þær vistir Mangi yngri át
en aldrei fékk hann nóg.

Éta mat, éta mat,
éta lon og don,
sagði’ hann Langi-Mangi,
Langi-Mangi, Langi-Mangi,
Langi-Mangi, Langi-Mangi
Svanga-Mangason.

Nei, það var engu lagi líkt
hvað Langi-Mangi gat
í einu látið oní sig
af ýmiss konar mat:
Lundabagga, bringukoll
og blóðmörsiður sex,
tíu sortir sætabrauðs
og súkkulaðikex.

Éta mat ...

Og Svangi-Mangi vann og vann
og vistir heim hann dró.
Og Langi-Mangi át og át,
en aldrei fékk hann nóg.
Ég mun ei greina meira hér
frá Möngum þessum tveim.
Ég held að nógu sorgleg samt
sé saga mín af þeim.

Éta mat ...

	 Jónas Árnason

Hann Tumi fer á fætur
við fyrsta hanagal,
að sitja yfir ánum
lengst inni í Fagradal.

Hann lætur hugann líða
svo langt um dali og fjöll,
því kóngur vill hann verða
í voða stórri höll.

Og Snati hans er hirðfífl
og hrútur ráðgjafinn
og smalahóll er höllin,
en hvar er drottningin?

	 Freysteinn Gunnarsson

Ævintýri í loftinu
– Mamma! Má ég hringja í Hildi og spyrja 
hvort hún geti leikið?
Það var eldsnemma morguns á laugardegi og 
Kári stóð á náttfötunum við rúm pabba síns 
og mömmu.
– Kári minn, viltu ekki vakna almennilega 
fyrst og fá þér morgunmat? svaraði mamma. 
– Jújú, ég meina bara þegar ég er búinn að 
borða.
– Ætlaðirðu svo ekki bæði að læra heima og 
taka til í herberginu þínu? hélt mamma hans 
áfram. Æi, jú! Kári var búinn að gleyma að 
hann hefði lofað því. Það voru mistök. Hann 
hafði nefnilega líka lofað Hildi að leika. Þau 
ætluðu að rannsaka dálítið merkilegt sem þau 
höfðu uppgötvað í gær og hann var að deyja 
úr spenningi.
– En það er svo gott veður! Má ég ekki bara 

læra á morgun og taka til einhvern tímann 
þegar það er rigning? 
– Allt í lagi vinur. Notaðu þá góða veðrið, 
svaraði mamma, of syfjuð til að ströggla. En 
fáðu þér samt morgunmat. 
– Jájá.

Hildur var vinkona og bekkjarsystir Kára, í 
fjórða bekk. Í gær höfðu þau gert merkilega 
uppgötvun. Þau höfðu fengið leyfi til 
að fara í hjólatúr eftir skóla, með nesti í 
bakpoka. Þau hjóluðu upp í Öskjuhlíð og 
niður í Nauthólsvík og svo enn lengra í 
átt að flugvellinum. Þau stoppuðu til að 
hvíla sig við gamalt flugskýli. Þar stóð lítil 
flugvél fyrir utan og gamalt mótorhjól með 
hliðarvagni. Dyrnar stóðu opnar og af forvitni 
litu þau inn fyrir. Skýlið var einn risastór 
geimur. Á gólfinu lá einhver efnisflækja – og 
þegar forvitnin hafði rekið þau alla leið inn 
fyrir, sáu þau að þetta var risastór grænn og 

gulur dúkur í einni bendu. 
– Ætli þetta sé tjald? spurði Hildur.
– Þetta er þá örugglega stærsta tjald í heimi, 
svaraði Kári.
Við hliðina var karfa, eins og aðeins of stór 
þvottakarfa. Úr henni lágu þykkir kaðlar inn í 
efnisflækjuna.
– Góðan daginn!
Þau hrukku við. Þau höfðu alls ekki ætlað 
að stelast þarna inn og voru nú gripin 
glóðvolg. Þau litu við og sáu að röddin kom 
frá fullorðnum manni sem stóð efst í háum 
járntröppum, sem lágu upp í einhverskonar 
glerbúr eða litla skrifstofu.
– Góðan daginn, sagði Kári lágt og svolítið 
skömmustulegur.
– Líst ykkur vel á hann? hélt maðurinn áfram 
og lagði af stað niður tröppurnar.
– Ertu að meina … dúkinn? spurði Kári.
– Dúkinn? Haha. Hann hló. Þið eruð sem sagt 
ekki búin að átta ykkur á því hvað þetta er?
– Er þetta kannski svona stórt veislutjald, 
spurði Hildur feimnislega. Spurningar 
krakkanna virtust gleðja gamla manninn 
ógurlega. Hann glotti aftur, skellti svo upp úr 
og talaði á einhvern furðulegan hátt um leið 
og hann hló, með hvellri og mjóróma rödd. 
– Haha, veislutjald. Veislutjald. Hann var 
ágætur þessi. Nei, þetta er sko ekki dúkur og 
ekki tjald. Þetta er, skal ég segja ykkur – og 
haldið ykkur nú fast – loftbelgur. 
– Vaáá. Í alvöru. Krakkarnir sögðu þetta 
næstum einum rómi. Ég hef aldrei séð 
loftbelg, bætti Kári við.
– Þeir eru nú heldur ekki til margir á landinu 
skal ég segja þér. Kannski er þetta bara sá 
eini. 
– Og virkar hann? spurði Hildur.
– Tja, það er nú það? Ég er bara að leggja 
lokahönd á að útbúa hann, svo ég veit ekkert 
almennilega ennþá hvort hann virkar. EN 
… (þetta „en“ lét hann hljóma eins og hann 
væri um það bil að fara að segja merkilegustu 

fréttir í heimi) … ég ætla að athuga það á 
morgun. Þá ætla ég að gera tilraun með að 
setja hann á loft.
– Hvar? spurði Kári æstur.
– Ja, það átti nú eiginlega að vera leyndarmál, 
svaraði karlinn. Ég nenni ekki að fá alla 
fjölmiðla landsins og ljósmyndara yfir mig. 
EN … (aftur notaði hann þetta þetta stóra 
„en“ og rak vísifingurinn upp í loftið um 
leið) …  ég skal leyfa ykkur að fylgjast með 
á morgun ef þið lofið að kjafta ekki frá. Viljið 
þið það?
– Jahá! sögðu þau einum rómi.
– Allt í lagi. Ég ætla að fara með hann í 
nótt hér upp í Öskjuhlíðina, ofan í gömlu 
hervirkin, svo að þetta blasi ekki við öllum. 
Snemma í fyrramálið ætla ég svo að blása 
hann upp og prófa að fljúga honum. Þið getið 
komið og fylgst með. En þið verðið að lofa 
að taka ekki alla vini ykkar með, ég vil engin 
læti.
Þau lofuðu því og kvöddu þennan gamla 
sérviskulega furðufugl, sem var eins og 
prófessor klipptur út úr bíómynd. 

Og það var þetta sem Kári ætlaði núna að 
fara að gera, ásamt Hildi – að fylgjast með 
tilraun prófessorsins. Þegar hann hafði lokið 
við morgunmatinn ætlaði hann að drífa sig 
út um dyrnar. Um leið heyrði hann kallað: 
KÁÁÁRI! 
Æ, æ! Sandra litla systir hans var greinilega 
vöknuð. Hún var fimm ára. 
– Hvað? svaraði Kári.
– Hvert ertu að fara?
– Ég er að fara til Hildar.
– Má ég fara með? Hún kom hlaupandi fram 
á náttfötunum, grútsyfjuð með hárið út í allar 
áttir.
– Öhhh … eiginlega ekki núna. Við erum að 
fara að gera soldið.
– Kári minn, leyfðu henni nú að fara með þér 
kallaði mamma.

– En … 
Kári þagnaði skyndilega. Hann gat eiginlega 
ekki útskýrt af hverju hann vildi ekki hafa 
hana með, því þá myndi hann kjafta frá 
leyndarmálinu. Mamma var komin á fætur og 
sagðist geta klætt hana og greitt í hvelli svo 
hún kæmist með út að leika.
– Allt í lagi þá, sagði Kári vonsvikinn og beið 
óþolinmóður eftir systur sinni meðan hún 
borðaði morgunmat.

Um leið og þau komu út um dyrnar birtist 
Hildur og hún var heldur ekki ein því 
fjölskylduhundurinn Tryggur var með í för. 
– Ég þarf að taka Söndru með, sagði Kári 
afsakandi og vonbrigðin leyndu sér ekki í 
svipnum.
– Og ég þarf að taka Trygg með, sagði Hildur 
jafn afsakandi.
Sandra litla hlustaði af athygli, knúsaði svo 
Trygg og sagði: 
– Æi Tryggur minn, við þurfum víst endilega 
að taka Kára og Hildi með. 
– Þau sprungu öll úr hlátri. Hún gat verið svo 
hræðilega fyndin þetta litla stýri, og snögg að 
átta sig á aðstæðum. 
Þau hlupu hlæjandi af stað. Kári og Hildur 
útskýrðu fyrir Söndru á leiðinni að þau væru 
að fara að skoða loftbelg. Tryggur spenntist 
allur upp og gelti, eins og hann vissi að nú 
væri eitthvað merkilegt að fara að gerast.
– Loftbelg? Ertu að meina svona 
prumpublöðru? spurði Sandra.
– Nei, kjáni, svaraði Kári – og þau sprungu 
aftur úr hlátri.

Þegar þau voru komin fram hjá Keiluhöllinni 
hægðu þau á sér og nálguðust varlega 
niðurgröfnu hervirkin í Öskjuhlíðinni. Og viti 
menn; upp úr einu þeirra gægðist kollurinn á 
uppblásnum loftbelgnum. Hjartað í þeim tók 
kipp af spenningi. Þegar þau komu fram á 
brúnina blasti belgurinn við í allri sinni dýrð, 

tilbúinn til flugtaks.
– Vaá! Stór sautjánda júní-blaðra! hrópaði 
Sandra litla. Niðri var prófessorinn eitthvað 
að bardúsa í kringum körfuna og virkaði 
agnarsmár hjá þessum risabelg. Þau príluðu 
niður brattan stíginn sem lá ofan í virkið. Kári 
leiddi systur sína svo hún hrasaði ekki.

Tryggur varð fyrstur niður og prófessorinn 
var svo niðursokkinn að hann kipptist við 
þegar hundurinn kom hlaupandi til hans og 
gelti. 
– Nei! Eru þau komin, áhorfendurnir mínir? 
sagði hann himinlifandi þegar krakkarnir 
birtust. Eruð þið með þennan hund? Hann 
gerði mér bylt við!
– Já, fyrirgefðu, sagði Hildur. Ég þurfti að 
taka hann með.
– Og ég þurfti að taka litlu systur mína með, 
sagði Kári afsakandi.
– Geltir hún nokkuð líka? spurði prófessorinn 
og þau voru ekki alveg viss um hvort hann 
væri að tala í alvöru.
– Neinei, svaraði Kári og brosti óöruggur.
– Gott! Komdu sæl litla mín, ég heiti Svanur.
Hildur og Kári litu hvort á annað. Þau áttuðu 
sig á því núna að þau höfðu aldrei heyrt 
nafnið hans fyrr.
– Virkar hann? spurði Kári og flýtti sér að 
skipta um umræðuefni.
– Við komumst rétt bráðum að því, svaraði 
Svanur gamli. Ég er búinn að kynda undir og 
fylla hann af heitu lofti, nú á ég bara eftir að 
stíga um borð, leysa landfestar og gá hvort 
hann fjúgi.
Þau tóku nú eftir því að eldur logaði úr 
gasbrennara fyrir ofan körfuna og hitinn frá 
honum streymdi beint upp í stórt gat neðst á 
belgnum. Kaðlar voru bundnir í járnhringi í 
jörðinni og á endanum voru krókar sem krækt 
var upp fyrir körfubrúnina svo hann gæti ekki 
lyfst frá jörðu.
– Hvernig getur hann flogið? spurði Hildur.

– Með gasi, svaraði Svanur. Heitt gasið er 
léttara en andrúmsloftið og þess vegna lyftist 
hann. Og það þarf að vera nógu mikið af því 
til að lyfta körfu með manni eða mönnum í, 
þess vegna er belgurinn sjálfur svona stór. Ef 
þessir kaðlar héldu honum ekki föstum væri 
hann löngu floginn út í veður og vind. Þegar 
ég er kominn upp í, losa ég krókana og flýg 
af stað. 
– Megum við prófa? spurði Sandra. Hildur og 
Kári glottu og hristu höfuðið yfir vitleysunni í 
krakkakjánanum.
– Prófa að fljúga? endurtók Svanur. Ég er 
hræddur um að ég geti ekki leyft ykkur það. 
Þið mynduð ekki kunna að lenda honum 
aftur.
– En megum við fljúga með þér? spurði hún 
aftur, ekki af baki dottin.
– Nei Sandra, það er ekki hægt, sagði Kári og 
reyndi að koma vitinu fyrir hana.
– Af hverju ekki? Ég hef flogið í flugvél.
– Sko … ef ég leyfi ykkur að fljúga með 
mér, sagði Svanur, þá erum við orðin of 
mörg og þung fyrir belginn. Og svo get ég 
að sjálfsögðu ekki tekið þá áhættu að bjóða 
börnum með mér í fyrsta túrinn, þetta er jú 
bara tilraun og hún getur verið hættuleg. 
Þess vegna ætla ég að biðja ykkur að taka 
gsm-símann minn og hringja í 112 ef eitthvað 
gerist.
– Ég er sjálf með síma, sagði Hildur.
– Núnú? Já, auðvitað, nú eru allir krakkar 
með síma, sagði Svanur. Það er ennþá betra. 
Þá get ég haft minn síma með mér. Ég ætla 
að slá númerið þitt inn í minnið á honum svo 
ég geti hringt í ykkur og látið vita hvernig 
gengur. Hildur gaf honum upp númerið sitt.
– Mig langar að fara uppí, hélt Sandra áfram 
að suða.
– Þú ert ekki hrædd litla mín. Það væri 
ekki amalegt að hafa svona aðstoðarmann, 
hneggjaði í Svani.
– Megum við kannski prófa að fara upp í 

körfuna? spurði Hildur. Og þú getur kannski 
tekið mynd fyrir mig á símann minn?
– Ja, þú segir nokkuð. Það væri nú kannski 
allt í lagi bara. Smástund. Svona rétt að máta. 
Ég er að vísu að ljóstra upp leyndarmálinu 
með því að taka mynd af belgnum, en hann 
fer auðvitað ekki fram hjá neinum hvort eð er 
þegar hann er kominn á loft.
Svanur var greinilega góðmennskan 
uppmáluð og þegar hann hafði samþykkt 
þessa hugmynd, hjálpaði hann stóru 
krökkunum að príla upp í körfuna, lyfti svo 
Söndru og þau tóku á móti henni. Tryggur lét 
hvorki bjóða sér eða halda á sér, hann stökk 
fimlega upp á körfubrúnina og þaðan niður í 
hana. 
– Jájá, auðvitað vill hundurinn vera með, 
sagði Svanur og hló.
Hann tók við símanum hjá Hildi og bakkaði 
til að taka mynd af þeim. Tryggur reisti 
sig upp á afturlappirnar og horfði yfir 
körfubrúnina eins og vön fyrirsæta. Um leið 
og Svanur smellti af kom kippur á belginn.

– NEI! NEI NEI NEI! hrópaði Svanur. 
Krakkarnir voru svo upptekin við að stilla sér 
upp að þau áttuðu sig ekki á því hvað hafði 
gerst.
– Hérna, taktu símann, sagði Svanur, 
greinilega mjög taugatrekktur og fleygði 
símanum til Hildar. Æ, Æ, Æ, Ó, Ó, Ó! Hann 
snerist í kringum sjálfan sig og körfuna eins 
og hauslaus hæna.
– Sko! Ég gat losað alveg sjálf, sagði Sandra. 
Það var hún sem stóð fyrir þessu. Henni hafði 
tekist að losa krókinn öðrum megin, svo 
að belgurinn hallaði og hékk bara á annarri 
festingunni. 
Hún var um það bil að losa hinum megin líka.
– NEI! Þú losar ekki hérna líka, öskraði Kári 
og stökk yfir til hennar. En hann hefði betur 
ekki sýnt alveg svo snögg viðbrögð því að 
við stökkið hans kom slinkur á körfuna og 



16

krókurinn húkkaðist af. Á sömu stundu lyftist 
belgurinn frá jörðu og sveif hægt af stað í átt 
til himna.

– GUÐ MINN ALMÁTTUGUR! HVAÐ 
HEF ÉG GERT! hrópaði gamli maðurinn, viti 
sínu fjær af hræðslu og sjálfsásökun. Hildur 

og Kári litu hvort á annað en voru of lömuð 
af skelfingu til að geta sagt nokkuð.
– Vúhú! Við fljúgum, hrópaði litli fiktarinn, 
sigri hrósandi, enda gerði hún sér enga 
grein fyrir hættunni sem þau voru lent í. 
Tryggur gelti þrisvar og hljómaði eins og 
viðvörunarbjalla.

– Hvað gerum við? hrópaði Hildur og var 
næstum brostin í grát.
– Ég veit það ekki, svaraði Kári. Mamma! Ég 
er hræddur.
Þau svifu hærra og hærra og sáu Svan, sem 
minnkaði og minnkaði, hlaupa örvinglaðan 
fram og til baka með símann á eyranu. Hann 
hafði fulla ástæðu til að vera örvinglaður. 
„Tilraunin hans“ var flogin út í veður og 
vind í orðsins fyllstu merkingu – án þess að 
hann væri um borð – og það sem verra var, 
hann var búinn að stefna þremur ókunnugum 
börnum og einum hundi í stórkostlega hættu.

Þau svifu hærra og hærra og vindurinn bar 
belginn strax mjög ákveðið í austurátt, yfir 
Perluna í átt að Borgarspítalanum. Það var 
skrítinn fiðringur í maganum. Einhver blanda 
af ótta og spennu … og svolítilli lofthræðslu. 
Tryggur var órólegur en Sandra litla virtist 
hin kátasta. Kári hélt fast um axlirnar á henni, 
svo hún færi sér ekki að voða.
Síminn hringdi hjá Hildi. Hún var viss um að 
þetta væri mamma hennar og ætlaði varla að 
þora að svara. Hvernig ætti hún að útskýra 
hvar hún væri?
– Halló!
– Viltu gefa mér símanúmerið hjá foreldrum 
þínum, eða hringja þangað sjálf eins og skot. 
Þetta var Svanur, mjög óðamála. 
Hildur gaf honum upp símann. 
– Ég get líka bara hringt þangað sjálf, bætti 
hún við. En hvernig komumst við niður?
Svanur reyndi að róa sig. 
– Þetta voru smávægileg mistök krakkar 
mínir, bara smávægileg og þetta verður allt í 
lagi. Við björgum þessu, þetta verður ekkert 
mál.
Hildur endurtók spurninguna.
– Niður? Ja … sko … já, einmitt, niður … 
þið þurfið bara að …
Hann þagnaði skyndilega. Sambandið hafði 
rofnað. Það var greinilega eitthvað lélegt 

símasambandið í þessari hæð.
– Hvernig komumst við niður? spurði Kári 
æstur, þegar Hildur hafði slökkt á símanum.
– Ég veit það ekki. Það slitnaði sambandið.
Kári greip um höfuðið. Nú voru þau svífandi 
í fullkominni óvissu. 
– Við vitum ekkert hvernig við eigum að 
lenda og við vitum ekkert hvað við fljúgum 
hátt eða langt. Kannski endum við bara 
einhversstaðar uppi í tunglinu … eða úti á sjó 
eða eitthvað. Kára var alls ekki orðið sama.
– Tunglingu! Vei! hrópaði Sandra. Mig langar 
til tunglsins.
– Æi Sandra.
– Það er þó allavega eitt jákvætt við þetta, 
sagði Hildur, sem alltaf reyndi að finna 
jákvæðar hliðar á öllu. Við erum búin að 
prófa að fljúga í loftbelg. Það hefur enginn 
gert í skólanum.
– Já, ég veit. Og þetta er hrikalega flott 
útsýni, bætti Kári við. Skrýtið að sjá allt úr 
þessari hæð. 
Þau reyndu að gleyma hættunni í smá stund 
og njóta útsýnisins. Þau sáu yfir alla borgina 
og húsin og bílarnir voru orðin agnarsmá, 
lengst fyrir neðan þau. Þau sá langt út á 
sjó og langt út á Reykjanes. Þau sáu upp 
á Esjuna, Akrafjall og Skarðsheiði og alla 
leið upp á Akranes. Þau sáu Snæfellsnes og 
Snæfellsjökul hinum megin við Faxaflóann. 
Þau sáu Bláfjöllin og Hellisheiði og belgurinn 
stefndi í þá átt, austar og austar. 

Þegar Svanur áttaði sig á því að sambandið 
við síma Hildar hafði rofnað, hringdi hann 
í mömmu hennar Hildar. Það var fremur 
vandræðalegt þegar hann reyndi að útskýra 
fyrir henni hver hann væri – og að dóttir 
hennar væri ásamt vinum sínum og hundinum 
svífandi í loftbelg lengst yfir borginni og 
stefndi hraðbyri austur á land. Hún hélt að 
sjálfsögðu að það væri verið að gabba sig. 
Þegar honum tókst loksins að sannfæra 

hana, varð uppi fótur og fit og allt fór af 
stað. Mamma Hildar hringdi í foreldra Kára 
og þau voru öll á barmi taugaáfalls. Þau 
hringdu í Neyðarlínuna og svo aftur í Svan 
og eftir mikinn hamagang voru þau öll komin 
upp í bíla á leið austur, í fylgd lögreglu 
og sjúkrabíls til að fylgjast með belgnum. 
Ekki leið á löngu þar til tilkynningin um 
svífandi loftbelginn var komin í útvarpið 
og sjónvarpið hóf beina útsendingu frá 
björgunarleiðangrinum. Svanur var allur hinn 
skömmustulegasti, enda bjóst hann við að 
verða kærður fyrir gáleysið.
– Ég var rétt að fara að útskýra fyrir þeim 
hvernig hægt væri að stjórna belgnum og 
lenda honum, þegar sambandið rofnaði. 
Lögreglan skrifaði allt niður eftir honum.

Krakkarnir svifu áfram. Yfir Hellisheiði, fram 
hjá Hveragerði, yfir Selfoss … 
Fuglar flugu oft mjög nálægt þeim og furðuðu 
sig á þessu óboðna fyrirbæri í þeirra lofthelgi. 
Tryggur gelti ef þeir komu of nálægt. Kári 
og Hildur reyndu að tala ekki um hættuna 
til að hræða ekki Söndru. Kári þekkti allar 
fuglategundirnar og fræddi Söndru um þær 
jafnóðum. Hildur þóttist þekkja svæðið þar 
sem fjölskyldan hennar átti sumarbústað 
og reyndi að finna rautt þak í skóginum. 
Spekingsleg gullkorn ultu reglulega upp úr 
Söndru:
– Kannski getur Tryggur bara flogið niður og 
bjargað okkur.
– Tryggur kann ekkert að fljúga, Sandra.
– Kannski er hann svona flughundur?
– Nei, hann er bara íslenskur fjárhundur. Það 
eru ekki til flughundar.
– En … kannski getur hann bara snúið 
skottinu hratt, svona eins og fyrla.
– Nei Sandra. Það er ekki hægt. Og það heitir 
þyrla en ekki fyrla.
Tryggur dillaði skottinu eins og til að sýna að 
hann væri til í að prófa þetta … eða kannski 

var hann að sýna Söndru fram á að þetta væri 
bara vonlaust mál. Sama hvernig hann reyndi.
Hvar sem þau flugu sáu þau helling af 
örsmáum bílum á götunum. Allsstaðar á 
þjóðveginum og öllum hliðarvegum var 
bíll við bíl. Þau furðuðu sig á þessari miklu 
umferð, en áttuðu sig ekki á því að hún var 
þeirra vegna. Fréttin um börnin í loftbelgnum 
hafði farið eins og eldur í sinu um allt land, 
gegnum útvarpið, sjónvarpið og netið … og 
allir vildu fylgjast með.

Allt í einu sáu krakkarnir gríðarlega mikinn 
reykjarbólstra sem náði hátt, hátt upp í 
himininn. 
– Eldgosið, hrópaði Sandra litla sem var fyrst 
til að átta sig á hvað þetta væri.
Jú, það var ekki um að villast. Þetta 
var reykmökkurinn sem steig upp frá 
Eyjafjallajökli. 
– Vá hvað hann nær hátt, sagði Hildur. 
Hvernig getur reykur stigið svona hátt upp?
– Það er af því hann er heitur. Hann er 
léttari en loftið og stígur upp, sagði Kári 
spekingslegur. Um leið og hann sleppti 
orðinu, var eins og allt færi af stað í höfðinu 
á honum.
– AUÐVITAÐ! 
– Hvað?
– Manstu hvað Svanur sagði um heita loftið í 
belgnum?
– Ööö … já.
– Það stígur upp. Brennarinn blæs heitu lofti 
inn í belginn, svo hann flýgur.
– Ööö … já.
– Ef við minnkum heita loftið, þá hlýtur hann 
að lækka aftur!?
– Og hvernig ætlarðu að gera það?
– Það hlýtur að vera hægt að lækka hitann?
Eftir þessa óvæntu uppgötvun fór Kári að 
reyna að rannsaka brennarann sem var þó  
dálítið hátt yfir höfði þeirra. Og jú … hann 
sá glitta í lítinn rauðan krana. Hann reyndi að 

teygja sig upp en náði ekki alveg.
– Oh, ég er of lítill. Hann hugsaði málið í 
smástund. Ég veit! Ég verð að klifra upp 
kaðalinn og standa uppi á körfunni.
– Ertu brjálaður? Hildi leist ekki á það. Þú 
dettur niður.
– Ég held mér í kaðalinn. Halt þú fast um 
Söndru og Trygg. Ég ætla að prófa.
– Viltu fara varlega!
Kári tók nú fast um einn kaðalinn á körfunni 
og setti fótinn upp á. Það tók hann dálítinn 
tíma að þora að hífa sig upp. Hann passaði 
sig á því að horfa ekki niður. Karfan skekktist 
aðeins. 
– Nærðu? spurði Hildur, sem hélt þéttingsfast 
um þau hin og þorði ekki að horfa.
– Já, ég held það.
– Ekki skrúfa alveg fyrir, þá hröpum við 
örugglega.
– Ég veit.
Kári rétt náði að teygja sig í kranann og 
prófaði að skrúfa niður hitann. Loginn 
minnkaði strax. Hann fikraði sig hægt niður 
aftur.
– Nú þurfum við bara að bíða og sjá hvort 
þetta virkar.

Belgurinn tók að lækka flugið, en það 
gerðist svo hægt að þau tóku varla eftir 
því. Þau héldu áfram að svífa austar og 
austar og stefndu nú beint á gufustrókinn 
í Eyjafjallajökli. Hildi var hætt að lítast á 
blikuna.
– Kári! Veistu hvað? Ég held við lendum 
beint á eldfjallinu. Kannski lendum við beint 
ofan í því og bráðnum?
– Kannski hitnar belgurinn svo þegar við 
komum nálægt gosinu að hann springur og 
við hröpum, bætti Kári við.
– Kannski dettum við í gegnum jörðina og 
komum út hjá mörgæsunum í kalda landinu 
hinum megin, bætti litli spekingurinn við. 
Sem betur fer skynjaði Sandra engar hættur 

ennþá, bara spennandi ævintýri. En Kári 
og Hildur voru aftur orðin logandi hrædd. 
Í miðjum vangaveltum sínum um það 
hræðilegasta sem fyrir gæti komið, voru þau 
trufluð – síminn hennar Hildar hringdi og þau 
hrukku við. Hann var greinilega aftur kominn 
í samband.
– Halló!
Það var mamma hennar sem hringdi. Hún 
jesúsaði sig í bak og fyrir og brast í grát þegar 
hún heyrði í dóttur sinni á lífi. Þau höfðu öll 
brunað austur á bílnum í fylgd lögreglunnar 

og Svans. Umferðarhnútar höfðu myndast á 
öllum vegum á Suðurlandi, vegna forvitinna 
ferðalanga, sem vildu fylgjast með flugi 
krakkanna og lögreglan átti fullt í fangi með 
að stjórna umferðinni og opna leiðina svo 
foreldrar þeirra gætu fylgt belgnum eftir. 
Mamma hans Kára fékk að tala við hann og 
Söndru og loks fékk Svanur símann til að 
útskýra málin fyrir Kára.
– Þið getið lækkað flugið með krana …
– … sem er á brennaranum fyrir ofan okkur. 
Kári botnaði fyrir hann setninguna.
– Já, einmitt. En hann er dáldið hátt uppi …
– … svo ég þarf að príla upp á körfuna til að 
skrúfa fyrir. Ég er búinn að því.
– Jæja? Er það virkilega já? Auðvitað, þú 
kannt að bjarga þér. En þú mátt ekki …
– … skrúfa alveg fyrir. Nei, ég veit. 
– Já, ehh, akkúrat. Ég sé að belgurinn hefur 
lækkað flugið töluvert, svo þetta virkar 
… en … mér líst ekki alveg á stefnuna 
á honum. Hann stefnir eiginlega beint á  
Eyjafjallajökul.
– Og hvað getum við gert í því? spurði Kári 
og reyndi að virka pollrólegur þótt hann 
langaði mest að grenja úr hræðslu.
– Mér sýnist að eina ráðið sé að skrúfa aðeins 
meira fyrir, þá lækkar hann flugið hraðar og 
breytir um stefnu … og svo kannski einu 
sinni enn þegar þið eruð rétt yfir jörðu, þá má 
skrúfa hérumbil alveg fyrir.
– Allt í lagi, sagði Kári og fór strax að kvíða 
því að príla upp aftur.
Það gekk þó vel eins og í fyrra skiptið og 
belgurinn lækkaði nú flugið enn meira. Nú 
fundu þau fyrir lækkuninni og sáu að þau 
nálguðust jörðina mun hraðar. 
– Hey! Þarna er fossinn sem hægt er 
að hlaupa á bak við! Kári þekkti strax 
Seljalandsfoss.
– Já, frábært! Og við stefnum beint á hann! 
bætti Hildur við. 
– O-ó! Það er rétt. Við lendum inní fossinum!

Belgurinn var nú aðeins nokkra metra yfir 
jörðinni og það leit út fyrir að hann myndi 
lenda akkúrat í miðjum fossinum. Kári 
flýtti sér að príla upp einu sinni enn og nú 
skrúfaði hann alveg fyrir kranann. Það var 
nákvæmlega það sem þurfti til. Belgurinn 
seig nú næstum beint niður og rétt slapp við 
að brotlenda inni í miðjum Seljalandsfossi. 
Þess í stað lenti hann mjúklega á grasflötinni 
fyrir framan. Léttirinn var svo mikill hjá 
krökkunum að þau föðmuðust ósjálfrátt og 
hrópuðu af fögnuði. Tryggur gaf sér varla 
tíma til að flaðra upp um þau, hann stökk yfir 
á grasið, frelsinu feginn og gelti. Bílastæðið 
við fossinn var fullt af bílum og fólki sem 
klappaði þegar belgurinn lenti. Á sama 
andartaki var tveimur bílum ekið hratt inn á 
stæðið og út úr þeim stukku foreldrar þeirra 
sem komu hlaupandi til þeirra. Allt ætlaði að 
kafna í hrópum og gleðilátum og þau verkjaði 
í handleggina af öllum faðmlögunum. Sandra 
var hissa á öllum látunum og kom þeim öllum 
til að hlæja.
– Mamma og pabbi, það var allt í lagi með 
mig, ég stóð svo fast í skónum!
Lofbelgjahönnuðurinn Svanur steig líka út 
úr öðrum bílnum, en hann var rólegri. Hann 
rölti hægt og virðulega til þeirra og reyndi að 
vekja ekki of mikla athygli, enda vissi hann 
upp á sig sökina – hann var upphafsmaðurinn 
að þessu óvænta ævintýri, sem endaði þó 
svona farsællega.
– Jæja krakkar mínir. Svo þið eruð bara lent. 
Til hamingju með það.
– Takk, sögðu þau í kór. Og Kári bætti við: 
– Og til hamingju með belginn. Hann virkar! 
Gamli maðurinn glotti ísmeygilega, leit 
stoltur á loftlaust sköpunarverkið sitt og 
blikkaði Kára. Hann hlakkaði sannarlega til 
að prófa hann sjálfur.

Getur þú klárað að teikna mig? 

Vísbendingaspurningar
Rétt svar við fyrstu vísbendingu gefur fimm stig.

1. Íþróttagrein	 	

5 stig: 	� Þessi boltaleikur er vinsæl íþróttagrein, stunduð af 30 milljónum og varð 
ólympíugrein 1988.	

4 stig: 	� Í Beijing 2008 varð Ma Lin ólympumeistari. Meðal heimsmeistara má nefna 
Svíann Jan-Ove Waldner.	

3 stig: 	� Þetta er mjög hraður leikur og boltinn (eða kúlan) getur náð allt upp í 160 km 
hraða.	

2 stig: 	� Leikurinn kom fram upp úr 1880. Þá voru kúlurnar úr kampavínstöppum og 
spaðar úr vindlakössum.	

1 stig: 	� Leikið er á borðplötu sem er 274x152,5 cm og í 76 cm hæð. Á borðinu miðju er 
15,25 cm hátt net.

2. Landafræði		

5 stig: 	� Kvikmynd sem ber heiti staðarins var frumsýnd 1953. Í aðalhlutverki var 
Marilyn Monroe.	

4 stig: 	� Í Bandaríkjunum er hefð fyrir því að hjón heimsæki þennan stað 
í brúðkaupsferðinni.	

3 stig: 	� Staðurinn er á landamærum Kanada og Bandaríkjanna, þar sem Ontario og 
New York-ríki mætast.	

2 stig: 	� Allnokkrir ofurhugar hafa reynt að fara um þessa náttúruperlu í tunnu. Sumir 
hafa lifað af.	

1 stig: 	� Þessi breiði foss kynni að heita eftir indíánaþjóðflokknum Niagagarega, sem bjó 
á þessum slóðum.

3. Dýrategund		

5 stig: 	� Hér er um útilífsnagdýr að ræða. Vafalaust fjölskipaðasta villta spendýrategund 
landsins.	

4 stig: 	� Hún er mjög frjósöm og gýtur 2–3svar á sumri, svo oft verður morandi af henni 
á haustin.	

3 stig: 	� Lifir hvarvetna í grasi. Þar grefur hún sér kvíslótt göng inn í brekkur og þúfur og 
gerir sér þar birgðageymslur og hreiður.	

2 stig: 	� Ungarnir fæðast blindir, fá feld 6 daga gamlir, tennur 13 daga og sjón 16 daga 
og 18 daga gamlir hætta þeir á spena og verða að bjarga sér sjálfir.	



23

1 stig: 	� Aðalfæðan er blómafræ, en einnig skordýr, kóngulær og sniglar. 
Étur líka grænfóður en helst mjúk lauf, verður að spara jaxlana sem eru með 
rótum og slitna.

4. Hljóðfæri		

5 stig: 	� Þetta hljóðfæri er í hópi tréblásturshljóðfæra þótt það sé ekki endilega úr tré. 
Því er haldið öðruvísi en öllum öðrum tréblásturshljóðfærum.	

4 stig: 	� Í stað þess að blása ofan í það er því haldið út á hlið og blásið ofan í op með 
skarpri brún.	

3 stig: 	� Blástursstefnan ræður hljóðinu.	

2 stig: 	� Venjulega eru tvö slík hljóðfæri í fullskipaðri sinfóníuhljómsveit.	

1 stig: 	� Í flestum hljómsveitum er líka sambærilegt hljóðfæri sem er þó minna 
(í hálfri stærð) og gefur frá sér háa, hvella tóna.

5. Þekkt persóna		

5 stig: 	� Fyrstu bókina um þennan goðsagnakennda mann skrifaði Edgar Rice 
Burroughs 1912.	

4 stig: 	� Þessi snarráði aðalsmaður varð snemma táknmynd hugtaksins „aftur til 
náttúrunnar“.	

3 stig: 	� Jane Goodall er fræg fyrir rannsóknir á öpum. Kannski vegna hrifningar 
á persónunni.	

2 stig: 	� Þessi skáldsöguhetja hét John Clayton og var lávarður af Greystoke. Eiginkonan 
hét Jane.	

1 stig: 	� Margir hafa leikið hann, klæddir lendaskýlu, en þekktastur er trúlega Johnny 
Weissmüller.

6. Íþróttagarpur		

5 stig: 	� Hann hóf  „boltaferil“ sinn hjá Sindra. Ellefu ára gamall hóf hann að æfa með Val 
og þá varð ekki aftur snúið.	

4 stig: 	� Hann á þrjú systkin sem öll hafa hampað fjölda meistaratitla og viðurkenninga 
í íþróttum.	

3 stig: 	� Gerðist atvinnumaður í íþrótt sinni árið 1996 er hann fór til Wuppertal 
í Þýskalandi.

2 stig: 	� Þaðan lá leiðin til Magdeburg og síðan til Ciudad Real á Spáni.	

1 stig: 	� Hann hefur fjórum sinnum verið krýndur íþróttamaður ársins.

Svör eru á bls. 27

Þú safnar stimplum í þetta kort á þjónustustöðvum Olís í hvert skipti 
sem þú kaupir fyrir 500 kr. eða meira. Við hvern stimpil færðu afhentan 
ævintýraglaðning.

Dregið verður um veglega vinninga á hverjum laugardegi, í þætti Hemma 
Gunn á Bylgjunni.

Í lok sumars verða svo dregnir út glæsilegir aðalvinningar.

Nánari upplýsingar um leikinn, ásamt fróðleik og  
skemmtun, finnurðu á www.ævintýraeyjan.is

Frábær ferðaleikur 
fyrir alla fjölskylduna

1

Fáðu stimpil
og glaðning

Svali

Fáðu stimpil
og glaðning KitKat og 

Mix 0,5l

7

2

Fáðu stimpil
og glaðning

Latabæjar-íspinni

3
Fáðu stimpil
og glaðning

Prince Polo

Fáðu stimpil
og glaðning

Capri-Sonne

4

Fáðu stimpil
og glaðning

Daim

6

Fáðu stimpil
og glaðning

SS Pylsa og 
Coca-Cola Zero 0,5l

8

5 Fáðu stimpil
og glaðning

Ávaxta-Opal

Ánanaust, Reykjavík
Klöpp, Reykjavík
Sæbraut, Reykjavík
Háaleitisbraut, Reykjavík
Álfheimar, Reykjavík
Álfabakki, Reykjavík
Gullinbrú, Reykjavík
Norðlingaholt, Reykjavík 
Hamraborg, Kópavogi
Hafnarfjarðarvegur, 
Garðabæ
Langitangi, Mosfellsbæ
Esjuskáli, Kjalarnesi

Akranes
Borgarnes
Stykkishólmur
Skagaströnd
Siglufjörður
Ólafsfjörður
Dalvík
Akureyri – Glerá
Húsavík
Fellabær
Neskaupstaður
Reyðarfjörður
Hornafjörður

Vestmannaeyjar – Græðisbraut 
Hella
Selfoss
Grindavík
Keflavík – Básinn

Hér finnurðu þjónustustöðvar

Húsavík

Siglufjörður

Ólafsfjörður

Skagaströnd

Stykkishólmur

Grindavík

Selfoss

Borgarnes

Hella

Vestmanna-
eyjar 

Höfn

Akranes

Keflavík

Dalvík

Fellabær

Neskaupstaður

Reyðarfjörður

AKUREYRIEsjuskáli
Ánanaust

Klöpp

Sæbraut

Háaleitisbraut

Hafnarfjarðarvegur

Hamraborg Álfheimar

Mjóddin

Norðlingaholt

LangitangiGullinbrú

HÖFUÐBORGARSVÆÐIÐ

Nafn

Kennitala

Heimili

Póstfang

Netfang

Sími

Gættu þess að fá afrifuna stimplaða áður en þú skilar!

Vikulegir vinningar í sumar
Vinningar dregnir út á laugardögum í allt sumar í þætti Hemma Gunn á Bylgjunni. 

	 1. vinningur:	 2. vinningur:
	12.	júní	 100.000	Vildarpunktar	 Smellugas 10 kg
	19.	júní	 75.000	Vildarpunktar	 20.000 kr. eldsneyti
	26.	júní	 50.000	Vildarpunktar	 Smellugas 10 kg
	 3.	júlí	 75.000	Vildarpunktar	 Smellugas 10 kg
	10.	júlí	 75.000	Vildarpunktar	 50.000 Vildarpunktar
	 17.	júlí	 75.000	Vildarpunktar	 Smellugas 10 kg
	24.	júlí	 75.000	Vildarpunktar	 20.000 kr. eldsneyti
	31.	júlí	 75.000	Vildarpunktar	 Smellugas 10 kg
	 7.	ágúst	 50.000	Vildarpunktar	 20.000 kr. eldsneyti
	14.	ágúst	 75.000	Vildarpunktar	 Smellugas 10 kg
	21.	ágúst	 75.000	Vildarpunktar	 50.000 Vildarpunktar
	28.	ágúst	 100.000	Vildarpunktar	 Smellugas 10 kg

Aðalvinningar í lok sumars

Coleman Diamento 
gasgrill frá Ellingsen

Fjölskylduferð til Seattle, 
flug og gisting fyrir 4

2000 lítra eldsneytisúttekt 
hjá Olís

1

2

3

Húsavík

Siglufjörður

Ólafsfjörður

Skagaströnd

Stykkishólmur

Grindavík

Selfoss

Borgarnes

Hella

Vestmanna-
eyjar 

Höfn

Akranes

Keflavík

Dalvík

Fellabær

Neskaupstaður

Reyðarfjörður

AKUREYRIEsjuskáli
Ánanaust

Klöpp

Sæbraut

Háaleitisbraut

Hafnarfjarðarvegur

Hamraborg Álfheimar

Mjóddin

Norðlingaholt

LangitangiGullinbrú

HÖFUÐBORGARSVÆÐIÐ

Fullstimplað kort

Allar nánari upplýsingar um vinninga 
og vinningshafa verða á www.ævintýraeyjan.is

Þegar þú hefur safnað 8 stimplum, fyllirðu út þessa afrifu 
og skilar henni, einnig stimplaðri, á næstu Olís-stöð.

Lausnir
Suduko

3.

9	 4	 8	 1	 6	 5	 7	 2	 3
6	 7	 3	 9	 4	 2	 8	 5	 1
2	 5	 1	 3	 8	 7	 9	 4	 6
3	 6	 4	 7	 2	 1	 5	 8	 9
8	 9	 7	 4	 5	 6	 3	 1	 2
5	 1	 2	 8	 3	 9	 4	 6	 7
1	 3	 5	 2	 9	 8	 6	 7	 4
4	 2	 6	 5	 7	 3	 1	 9	 8
7	 8	 9	 6	 1	 4	 2	 3	 5

4.

4	 7	 5	 9	 1	 6	 8	 3	 2
1	 3	 9	 8	 4	 2	 6	 7	 5
6	 2	 8	 3	 5	 7	 9	 1	 4
8	 9	 6	 5	 3	 1	 4	 2	 7
7	 4	 1	 2	 9	 8	 3	 5	 6
3	 5	 2	 7	 6	 4	 1	 8	 9
9	 8	 3	 4	 2	 5	 7	 6	 1
2	 1	 4	 6	 7	 3	 5	 9	 8
5	 6	 7	 1	 8	 9	 2	 4	 3

5.

4	 6	 8	 3	 7	 9	 2	 1	 5
7	 5	 9	 6	 2	 1	 8	 4	 3
2	 1	 3	 8	 5	 4	 6	 9	 7
1	 3	 2	 7	 4	 5	 9	 6	 8
5	 9	 6	 2	 8	 3	 1	 7	 4
8	 7	 4	 1	 9	 6	 3	 5	 2
6	 2	 7	 5	 1	 8	 4	 3	 9
3	 4	 5	 9	 6	 2	 7	 8	 1
9	 8	 1	 4	 3	 7	 5	 2	 6

2.

2	 1	 3	 4	 5	 6	 8	 9	 7
9	 8	 7	 1	 3	 2	 5	 6	 4
4	 5	 6	 9	 7	 8	 1	 2	 3
1	 3	 9	 5	 8	 4	 6	 7	 2
7	 4	 5	 6	 2	 9	 3	 1	 8
6	 2	 8	 3	 1	 7	 9	 4	 5
8	 6	 2	 7	 9	 5	 4	 3	 1
5	 9	 1	 2	 4	 3	 7	 8	 6
3	 7	 4	 8	 6	 1	 2	 5	 9

1.

5	 2	 9	 3	 7	 4	 1	 6	 8
8	 6	 1	 5	 2	 9	 7	 3	 4
3	 7	 4	 8	 6	 1	 5	 9	 2
1	 8	 5	 9	 4	 2	 6	 7	 3
9	 4	 2	 6	 3	 7	 8	 1	 5
6	 3	 7	 1	 6	 5	 2	 4	 9
2	 9	 6	 7	 5	 3	 4	 8	 1
7	 5	 2	 4	 1	 8	 9	 2	 6
4	 1	 8	 2	 9	 6	 3	 5	 7

Finndu fimm villur

Nöfn

T A M N I T S U A R T M N S

R T R A N U U M S T E L L A

A R A R G N S U S A R A M M

N A Ó L I G T N S U Z M A M

N N L T M T E L D N J N G I

V N N L N Y V L T Ö D Ö G G

E V N R Ú N A T N A T Y A S

I N E N R V L L L A V T N A

G R Ö N N N L B B J A R N I

T A M G N U A N S G L G G M

R Ö Ö N G I L S E V A A M I

T R Y G G V I T G U A R T M

Ávextir

F G A R E B N Í V

Í S E P L I R Ú S

M V É L Á B Æ F L

P A N Ó R T Í S Ú

T Ú S M É N R L S

V Á B A N A N I U

H L A J G U Í T R

Útivist

S B R T N P Q F Æ D

 D L A J T S É D O M

B Á T U R A N F Á V

Á G Ö N G U S K Ó R

B V Þ Í S I M R É N

F A Ð Æ Ð R N S U I

S U M Í R P T Á F G

B S K A U T A R S L

Þ S F L O G V Ó J Æ

30 - 10 + 25 + 30 + 25 = 100

18 / 2 x 9 + 24 - 5 = 100

	 1.	 1958
	 2.	 Katrín Jakobsdóttir
	 3.	 Rúmlega 118 þúsund (118.326 janúar 2010)
	 4.	 Margrét Lára Viðarsdóttir
	 5.	 Tæplega 318 þús. (317.630 janúar 2010)
	 6.	 Lindaskóli

	 7.	 Snæfell
	 8.	 Katrín Jónsdóttir
	 9.	 Gerpir  (fyrir norðan Reyðarfjörð)
	10.	 Styttan er af Leifi heppna
	11.	 Rúmlega 17 þúsund
	12.	 Haukar

	13.	 Signa
	14.	 Margrét Þórhildur
	15.	 Jónas Hallgrímsson 
	16.	 Gerður Kristný
	17.	 Stokkhólmur
	18.	 Hrafninn

Stærðfræði

Spurningar

Eldspýtnaþraut

Stafasúpa

Lausnir
Völundarhús

Vísbendingaspurningar

1. 	Íþróttagrein	 Borðtennis
2. 	Landafræði	 Niagara-fossar
3. 	Dýrategund	 Hagamús
4. 	Hljóðfæri	 Þverflauta. Litla flautan er kölluð piccoloflauta.
5. 	Þekkt persóna	 Tarzan
6. 	Íþróttagarpur	 Ólafur Stefánsson

Málshættir

  1. Allt er vænt sem vel er grænt
  2. Barnið vex en brókin ekki
  3. Digur rass þarf víða brók
  4. Sá vægir sem vitið hefur meira
  5. Sjaldan er ein báran stök
  6. Hvað ungur nemur gamall temur
  7. Sækjast sér um líkir
  8. Sá veldur miklu sem upphafinu veldur
  9. Hver skarar eld að sinni köku
10. Sælla er að gefa en þiggja



9 STAÐIR
OLÍS ÁLFHEIMUM, OLÍS AKRANESI, OLÍS AKUREYRI, OLÍS BORGARNESI, OLÍS REYÐARFIRÐI, 

OLÍS MJÓDD, OLÍS GULLINBRÚ, OLÍS KEFLAVÍK, OLÍS NORÐLINGAHOLTI

SPENNANDI

TILBOÐ
HÁDEGIS-

BÁTUR MÁNAÐARINS,
PEPSI, SNAKK & SMÁKAKA

Olís-grillið

Allir út á Olís-grillið!

Klassískur skyndibiti og skemmtilegir réttir
– allt eins og það gerist best.

PI

